
łPOMHAJ'BOH
ČASOPIS EVANGELSKIdi SERBOW

11. čisło ___________________________Budyšin , nowem ber 1973____________________________________  Lĕtn ik  25

Hrono na nazymnik

Jĕzus Chrystus je wčera a dźensa, a ton sam y, kiž won je, 
budźe tež do wĕčnosće (Hebr. u, s>

Slawny prjedawši teologiski profe- 
sor H e i m w Tiibingenje je nĕhdy 
prajil: „Křesćanstwo je kaž most na 
třoch stołpach. Prĕni je zašłosć Jĕzom 
Chrysta, druhi jeho přitomnosć, třeći 
jeho přichod." A  to woprawdźe tomu 
wotpowĕduje, štož w našim hronu wo 
nim steji.

„Jĕzus Chrystus je wčera“, to rĕka, 
zo je historiska wosoba a postawa. To 
tež dźensniši objektiwna wĕdomosć 
n jeprĕje. A  štož je tehdom w swjatym 
kraju prajił a sčinił, štož je připowĕ- 
dał a skutkował, štož sćenikojo wo 
tym rozprawja, to je nam dźensnišim 
hišće tak waźne, zo my to našim dźĕ- 
ćom w nabožinje prajimy a wukładu- 
jemy. A  hišće wažniše hač tute fakty 
ze starych časow, kotrež su so „wčera 
stałe“, je, zo so je tehdom za n a s  
narodźil, za n a s žiwy byl, za n a s 
wumrĕl, za n a s. zaso stanył z mort- 
wych a za n a s do njebjes spĕł.

A  z tym smy hižom při druhim, 
mjenujcy při dźensa přitomnym a ži- 
wym Chrystusu, kiž je a wostanje tež 
za nas džensnišich realita a awtorita. 
Naša křesćanska cyrkej a naša kře- 
sćanska wĕra steji a pada z wuzna- 
ćom Jĕzom Chrysta, kiž je dźensa a 
tudy přitomny a z kotrymž mamy być 
we wĕrje zwjazani. Hrabja Zinzen- 
dorf je to nĕhdźe tak zwuraznił: „Sta- 
rajće so wo to, zo z toho Chrysta, kiž 
je wonka was, budźe Chrystus, kiž je 
we was.“ Won chce z tym prajić, zo 
njedosaha jenož zwonkowne wĕru- 
wuznaće, zo so njejedna jenož wo kře- 
sćanski swĕtonahład, wo nĕkajku 
ideologiju, ale zo je wĕra do Chrysta 
wĕc wutroby. Jako komornik z Muri- 
skeje prosy wo křćenje, praji jemu 
Filipus: „Jełizo wĕriš z cyłeje wutro- 
by, može so derje stać.“ (Jap. skutki 
8, 37)

Tak dyrbi Chrystus na koždy pad 
dale z knjezom swojeje cyrkwje a nas 
wšitkich być, z kotrymž smy a wosta- 
njemy znutřkownje zjednoćeni do 
wšeje wĕčnosće. A  z tym smy při tře- 
ćim a poslednim. Jĕzus sam je nam 
garant za wĕčnosć, za wĕčnu zbož- 
nosć, nas wšĕch wottyknjeny konc w  
přichodźe!

Ałe wono so njejedna jenož wo wo- 
sobinski přichod, ale tež wo přichod 
cyłehc swĕta. My stejimy na koncu 
cyrkwinskeho łĕta, w  kotrymž so wo- 
sebje zabĕramy z tak mjenowanymi 
„posłednimi wĕcami", a to je smjerć, 
wĕčnosć, Chrystusowy přichod a při- 
chad. My so wuznawamy k njemu ja- 
ko k tomu, kiž zaso přińdźe, sudźić

žiwych a mortwych. Před sudnikom 
mamy so zamołwjeć, tohodła dyrbimy 
zamołwiće žiwi być před tym, kiž ma 
přichod w swojimaj rukomaj. Swĕt so 
dźensa jara z přichodom zabĕra. Wo- 
ni rĕča wo perspektiwach přichod- 
nych lĕt, woni maja samo wĕdomosć 
wo přichodźe, kotraž rĕka „futuro!o- 
gija“. Haj wšak, to wšo dyrbi być a 
nas tež zajimuje. A  tola plaći funda- 
mentalna sada: My njewĕmy, što 
přińdźe, ale my wĕmy, što přińdźe, 
mjenujcy, ton samsny Chrystus, kiž 
bĕ wčera a je dźensa a budźe do wšeje 
wĕčnosće! Chwalene budź jeho mje- 
no!

Mĕj Jezom Chrysta w  pomjatku 
kiž bĕ we Wotca kłinje 
a z njebjes přińdźe na zemju 
a twoj so Zbožnik sčini.

Mĕj Jezom Chrysta w pomjatku,
kiž přińdźe jdnu zbudźić
nas z mortwych a chce z prawdosću
wšĕch, žiwych, mortwych sudźić.
Ciń, zo by před nim wobstać mohl
a z nim do jeho raja šoł,
tam jeho wĕčnje chwałić.

La.

Rowny kamjeń fararja Michała 
Frencela w Budestecach

To je jedyn z najrjeńšich rownych 
kamjenjow našeje domizny, nadoijny 
po form je a po mysli. Wustojny wu- 
mĕłc je jon wudźĕłał.

Pomnik je z pĕskowca (Sandstein). 
Potajkim žadyn wosebje drohotny 
material, ale derje wobdźĕłany:

Dwaj jandźelej zbĕhataj zawĕšk a 
wotkrywataj z tym data Frencelo- 
weho bohateho žiwjenja. 43 lĕt bĕ 
za fararja w  Budestecach. Won je 
nam přełožił Nowy testament a je so 
starał wo wudaće cyłeje B iblije w  
hornjoserbskej rĕći. Jandźelej pak 
jenož nam njewozjewitaj hiśtoriske 
data tutoho žiwjenja. Jedyn z njeju 
ma keluch w  ruce: Tež tole žiw jenje 
njebĕ bjez horja. Druhi dźerži Bibli- 
ju: Trošt a žorło dobreho skutkowa- 
nja bĕ za toho, kiž je tu pohrjebany, 
Bože swjate słowo.

Z wobraza spoznajeće, kak je rja- 
ne pismo — derjĕ rozdźĕlene — py- 
cha rowneho kamjenja.

Čehodla wam to takle nadrobnje 
rozestajam?

Drohotnosć našich rownych pom- 
nikow njedyrbjeli pytać we wyso- 
kich wudawkach za material: dro- 
hotny marmor, złote pismo, hober- 
ska wulkosć. To wšo wĕzo do woči 
štapa. A  ludźo, kotřiž maja mało zro- 
zumjenja, su połni wobdźiwanja a- 
zawisće.

Rjanosć a nadobnosć njehodźi so 
za pjenjezy kupić. To je wĕc ducha, 
abo hišće lĕpje prajene, to je wĕc 
duše. Hižom drjewjany křiž može 
rjany być, hdyž ma dobru formu, de- 
rje přemysleny tekst wušiknje napi- 
sany abo wudypany.

Frencelowy pomnik ma wulki for- 
mat — po wulkosći kamjenja kaž tež 
po jeho wumĕłskim wuhotowanju. 
Michał Frencel, wučeny a horliwy 
Serb, bĕše pak tež muž wulkeho for- 
mata. Tak so na jeho row tajki mo- 
nument hodźi.

Ty a ja, twojej a mojej staršej, 
nichton z nas nima tajki format. 
Mĕjm y tola wĕstu zrału ponižnosć.

W.

Wo mrĕću
Čłowjekej čas wjace njedosaha, ale 

hdyž chorosć na njeho přińdźe, dyrbi 
nadobo chwile mĕć. W  našej posle- 
dnjej hodźince rĕka:

Naše dźĕło je so stało, 
nĕtk so sabat započnje.



Moler Holbein je cyły cyklus wo- 
brazow nam zawostajił, kak smjerć 
na čłowjeka přińdźe.

Hižom widźi „ h a n d l e r “ na- 
zdala swoj domčk. Z wulkej ćežu na 
chribjeće so dračuje. Kak husto drje 
je po puću stonał:

„Kajka bĕda je moje žiw jenje! 
W jele procy a mało wjeseła. Zo by 
tola skoro wšo swoj konc m ĕło!“

Při tym hrabnje jeho smjerć wot- 
zady. Won je „do smjerće“ nastroža- 
ny. Z porstom pokazuje doprĕdka: 
„Tamle sym doma. Nimam wjace da- 
loko. Daj mi hišće dom dońć. Moje 
zdychowanje wšak tak mĕnjene nje- 
bĕ. Doma na mnje čakaju. Wostaj 
mje, ja će prošu!“ Smjerć pak njeda 
so naprosyć. Handler ma wćtry mječ 
při boku. Won sej ani njezwĕri jon 
přećiwo smjerći wućahnyć. Smjerć by 
tola dobyła. Psa ma při sebi, zo by 
jeho před rubježnikami škitał. Pos 
pak so wo smjerć njestara. Najskerje 
ju docyła pytnył njeje.

Čłowjekojo rĕča lochkomyslnje wo 
mrĕću, hdyž pak potom tak daloko je, 
koždeho hroza hrabnje.

Tołsteho m n ic h a smjerć nje- 
smilnje za sobu ćehnje. Tysac kroć bĕ 
so mnich ze swojimi klošterskimi bra- 
trami strowił:

Memento m ori!
Spominaj, zo dyrbiš wumrĕć!
Nĕtk je smjerć po njeho přišła, a 

won stysknje wołajo so spjećuje.
Hordy r y ć e r ,  kotryž so čas ži- 

w jenja wupĕraše ze swojimi dobyće- 
mi, je nĕtk sam smjertnje trjecheny. 
Swojim  woporam je so wošćĕrał. Na- 
dobo je jemu wšo smjeće zašło.

P r ĕ d a r  steji na klĕtce. Kaž hi- 
žom w jele kroć won swojej nutrnej 
a pobožnej wosadźe zaso prĕduje wo 
zbožnej wĕčnosći. Tuž so jeho cyle 
łahodnje smjerć dotka. Prĕdar wohla- 
dujo spoznaje, što při nim na klĕtce 
steji. Žane strožele. W jele bole miłe 
witanje:

„Haj, moja přećelka, sy nĕtkle ru- 
nje přišła? Prawy wokomik sy sej 
wubrała. Haj, ja přińdu sobu. Daj mi 
hišće doprĕdować.“ Moler njepřera- 
dźi, hač so prĕdarjej jeho skromne 
přeće do'pjelni. Snano dyrbi jeho 
zbožne wumrĕće jeho poslednje, naj- 
rjeńše, najmocniše prĕdowanje być.

Sobotu, 5. meje 1973, tam my, kon- 
went serbskich duchownych, pobych- 
my. Hač do dźensnišeho m je wobrazy 
tutoho mĕstna a wšeho, štož z nim 
zwisuje, ćĕsnja a wobćežuja.

Hladajmy na wobraz Křižowaneho!
Woboje won nam pokazuje: wbohi 

bity a wbohi z winu poćeženy lud.
W  Oświ^cimskim muzeju widźach- 

my metry wysoke hromady čłowskich 
włosow. Tamnu swĕtłu wopuš njeza- 
budu. Komu je  słušała? Rjanemu 
mjezwoču, kotrež so žiw jenja wjese- 
leše — a nadobo jastwo a konc.

600 młodych židowskich holcow 
steji na dworje a dyrbi so zwuslĕkać. 
Mužojo z pistolemi, granatami a gu- 
m ijowym i kijemi jich stražuja. Na- 
dobo počnu ćĕkać a w o pomoc wołać,

B o h ač k liči hromady swojich 
pjenjez. Nadobo přistupi tam smjerć 
a zebjerje jemu wšĕ bohatstwa. Bo- 
haty roznjemdrjeny protestuje. Po- 
darmo. Hiobowe słowo płaći:

N a h i sym  p ř iš o ł ze ž iw o ta  sw o je je  
m a će rje .

N a h i zaso w ućahnu .

K n je z  je  dał,
K n je z  je  w zał,
m je n o  K n je z a  budź chw a lene.

R o 1 n i k je skoro swoj zahon do- 
worał. Zady cyrkwje nazdala chwata 
słonco Boži domčk. Smjerć bije a ho- 
ni — nic bura, ale konje. Muž dźerži 
sprocny swoj płuh. Won so ani smjer- 
ći nochce spjećować. Won w ĕ wo no- 
wym  žiwjenju, kotrež schadźa z wu- 
sywa. Njech je tež jeho ćĕło do zemje 
wusyte, zo by było wubudźene k no- 
wej krasnosći. Smjerć ćĕri konje, zo 
by polo do swjatoka hišće zworane 
było'.

„Naš nan bĕ tak jara pilny. Žanoho 
wotpočinka sej njeje popřał. Hač do 
pozdnjeho wječora je worał a zahon 
doworał. Sprocny je so lehnył, a Boh 
Knjez je  j e h o  z e  w š e h o  dźĕła 
wupřahnył."

Z wosadnej bĕch do chorownje do- 
jĕł k jejnej na smjerć chorej sotře.

Chora: „Prošće, zo bych borze mo- 
hła wumrĕć.“

„Maš wulke bolosće?"
„Nĕ, ale ja sym tak słaba a sprocna. 

Ja chcu wumrĕć.“
„Haj, Lejna je tež prajiła, zo by 

najlĕpje było, hdy by borze wumrĕć 
mohła.“

„W  pincy mam hišće drjewo a wu- 
hlo. To  njech ma wšo Winklerka. Wo- 
na je so stajnje swĕru wo mnje sta- 
rała. — Moju nalutowansku knižku 
njezhub. Wobstaraj wšo, kaž sym ći 
to rozkładła."

„Haj, moja Berta!“
„W ot tutych pjenjez pak najprjedy 

moj pohrjeb zapłač.“
„Haj, moja Berta!“
M y so hišće pomodlichmy Boha pro- 

šo, zo by chcył choru borze wumoc.
Hižom na druhi dźeń bĕ wona mĕr- 

nje swoje žiw jenje wudychała. W.

ale bjez nadźije. Surowje bijo jich 
ćĕrja do komorow smjerće.

Na transportach hižom wulki dźĕl 
jatych zmjerzny abo zemrĕ. Bojosć a 
čwĕłowanje bjez konca! Zwĕrjata a 
kanibalojo bychu so tajkich njeskut- 
kow hańbowali.

To je 20. lĕtstotk!
2 000 lĕt křesćanstwa!
Wysoka kultura a ciw ilizacija!
NSDAP — nacionalna socialistiska 

nĕmska dźĕłaćerska strona. Kajke to 
horde mjeno! Z njedočinstwom su jo 
womazali. Buchenwald, Terezi'n, Tre- 
błinka, Bergen-Belsen a druhe mĕsta 
wo tym na wšĕ časy swĕdča.

Wjećba na złostnikach přinjese no- 
we čwĕle — tež na žony a dźĕći, sta- 
rych a chorych. Bjez konca!

Hišće dźensa mysla čłowjekojo na 
wjećbu — na wjećbu, dokelž je tam- 
ny 2id abo Nĕmc abo Polak abo ko- 
munist abo křesćan. Wbohi lud, kiž 
hišće ničo přiwuknył njeje. Wopory 
po milionach bĕchu za tajkich podar- 
mo.

Hladajmy na wobraz Křižowaneho!
N jeje to wobraz čłowjeka 20. lĕt- 

stotka — wosebje w  Europje? Wbohe 
bite ludy a ludy, kotrež so dopomi- 
naja na swoje złosće. To je zrudne 
spoznaće swojeje winy.

Kak je so to stać mohło w  ludźe, 
w  kotrymž bĕ so narodźił Mĕrćin 
Luther, J. W. Goethe, wulcy wumĕł- 
cy, pedagogojo, technikarjo, teolo- 
gojo?

Dźĕławy, posłušny lud slubi nje- 
chabłacu swĕru njehodnemu złostni- 
kej a njesłyši płakanje wbohich krju- 
dowanych, styskne wołanje w  smjert- 
nych bolosćach.

Kajka drje bĕše poslednja hodźina 
krjudowarjow?

Su so Bohu poručili?
Abo su tež do zymneje, suroweje 

ćmy wołali kaž tamne miliony, ko- 
trymž so žaria pomoc njedosta?

W jele lĕt je zašło, a přeco hišće ža- 
ruja wurudźeni wo nana abo mać, wo 
bratra abo sotru. A  hižom zaso mu- 
žojo w  uniformach morja žony a dźĕ-

Spominanje napołoži winowatosće -  Oświecim-Auschwitz



ći'. Nad tutym wšĕm je  słyšeć hłos 
toho, kiž bu runje tak morjeny: Š t o ž 
s ć e č i n i 1 i j e.d n o m u  m j e z  
m o j i m i  n a j m j e ń š i m i  b r a -  
t r a m i ,  t o  s ć e  w y  t e ž  m i  č i -  
n i 1 i.

M iiiony tajkich bratrow mam.
Jich bolosć je moja boiosć.
Jich smjerć je moja smjerć.
Što to wutraje?
My spytamy so zamołwjeć, zo wšak 

nićo tak prawje wo tym njewĕdźach- 
my, tuž tež ničo činić njemožachmy. 
Štož bĕ sej zwĕrił, přećiwo nječłow- 
skim surowosćam wustupować, bu so- 
bu zabity.

Je to snano naša wina, naš hrĕch, zo 
smy hišće žiw i? Bychmy-li tehdom 
Bohu boie posłuchali hač čłowjekam, 
njebychmy drje wjace žiw i byli. Nam 
bĕ so prajiło, zo je třĕlba nuzna, do- 
kelž dźe w o swjate prawa wotcneho 
kraja. Nĕtk tam łeži zawjedźeny łud 
pod křižom a so kaje swojich hrĕ- 
chow. Na křižu wisa jeho bratr a so 
w ije w  bolosćach. Toho je won mo- 
rił.

Ja sym dowĕru zhubił do čłowje- 
kow, kotřiž so wjednicy mjenuja. Ja 
tež žaneje dowĕry nimam do třĕlbow. 
Štož mi ludźo kazaja, chcu přinjesć 
pod křiž, zo bych tam pruwował, hač 
je to před Křižowanym prawe.

Što smĕ sudźić? Što njesłuša sam 
pod křiž? Praj mi to!

Jelizo pak tola jedyn sebi zwĕri 
druheho sudźić, tomu ja njewĕrju, nĕ, 
tomu ja wĕrić njemožu.

Što wumože ludy z jich hrĕcha?
Snadź tamni wbozy morjeni!
Wĕsće pak tuton na křižu, kiž mrĕ- 

jo prošeše: Wotče, wodaj jim, přetož 
woni njewĕdźa, što činja. — Woni za- 
wĕrnje to njewĕdźachu. Nječłowstwo 
bĕ jich zasiepiło. Woni bĕchu přejara 
so zwučiii na slepe posłuchanje.

To nas nuzuje, na morjenych w ja-

ce spominać. Přišedši do susodneho 
kraja spominajmy na jich bołostne 
wołanje. Wuprošmy sebi wĕru a moc, 
zo bychmy sebi nad jich popjełom ru- 
ku zawdali a so „bratřa“ mjenowali.

„Batře, ja prošu Jezom Chrysta na- 
šeho Zbožnika wo wodaće mojich a 
našich hrĕchow. Wodaj ty nam, a ja 
chcu tež wam wodać waše hrĕchi.“

Jelizo nas tuton duch lubosće w ja- 
za, budźe snadź na času, zo so tele 
mĕstna čwĕie wotstronja. Potom bu- 
dźe jich duch w  nas žiwy a budźe nas 
k dobremu pohnuwać. Zo bychmy 
skončnje zwolniw i byli, jedyn druhe- 
mu žiw jenje zdźeržeć, njech smy tež 
wšelakeho mĕnjenja! Wobchadźejmy 
bratrowsce mjez sobu. Potom njebu- 
dźe wjace trjeba tutych wobrazow na- 
strožaceje demonije. Tute wobrazy 
njejsu z ducha morjenych, ale z du- 
cha mordarjow. Čas tutoho ducha 
pak njech je  nimo, zo by nowe žiw je- 
nje m jez nami možne było.

S p o m i n a n j e  n a p o ł o ž i  w i -  
n o w a t o s ć e .  Kak dołho hišće, kak 
dołho hišće dyrbja woni nas dopomi- 
nać na naše winowatosće? Hdy to 
skončnje zapřimnjemy?

Při swojim  pućowanju smy duch 
žiw jenja pytnyć smĕli. Duch, kotryž 
chce znamjenja mordarstwa a nječło- 
wjeskosće wotstronić, zo by mjez na- 
mi bratrowstwo přibĕrało.

Swĕtła wopuš wjesołeho holiča 
dźensa hišće w  Oświ^cimje wo žiw je- 
nje woła. M ĕjm y tole žiw jenje lubo. 
Wobarajmy, zo so našim dźĕćom nje- 
zeškodźi z tutymi čertowskimi wobra- 
zami. Njech naše dźĕći bratrowstwo 
wuknu a haja.

Won, Křižowany, naš bratr a Wu- 
možnik morjeneho a mordarja nas to 
wuči a nas wo to prosy.

Woprawdźe: Spominanje napołoži 
winowatosće.

Hdy je dopjelnimy?
Bĕrka-Hodźijski

Polska m łodźina
W jele sće wĕsće wo festiwalu mło- 

dźiny w  Berlinje čitali. Ja chcu dźen- 
sa polskej młodźinje česć spĕwać. Ze 
swojim elanom, swojej lubosću k wot- 
činje, ze swojim wotewrjenym  wo- 
kom za wšon swĕt je wona tak pra- 
w je symbol noweje Polskeje. Polski 
stat ma w je le  młodźiny. Hdyź z aw- 
tom přez kraj jĕdźeš, widźiš ju, tež 
wonych dołhowłosatych holcow a tež 
holcy na drohach, při pomnikach, w  
kofejownjach sedźo. Ja sym so skoro 
kaž zalubował tež do tutych typow.

Zenje njezabudu młodźinsku de- 
monstraciju w  Krakowje na předwje- 
čoru 1. meje. Holcy a holcy so wu- 
znawachu k swojej nowej polskej do- 
miznje. Njehodźi so zaprĕć, zo ma 
polska młodźina wobšĕrny horicont. 
Wulki dźĕl młodźiny je sobustaw 
„harcerzow“ .

Polska stat na wšelke wašnje pod- 
pĕra žedźenje młodźiny a inteligency 
po informacijach. Zajimawe su tam- 
ne „kluby internacionalneje nowiny".

We Wisle — wulka ewangelska wjes 
wysoko w  Beskidach — steješe mło- 
dźina při droze a hładaše z wjeselom 
na awta, kiž bĕchu na rallye po puću 
do Nižozemskeje (Holland). Polska

docyła ma a pyta hospodarske styki 
z wukrajom. Polski Fiat je za to zna- 
mjoi.

Nam so lubješe „uniforma“ šulskich 
dźĕći — ćmowy kitl z bĕłym koma- 
rjom. Na rukawje noša znamjo šule 
a rjadownje. Tute dźĕći zetkawachmy 
stajnje a wšudźom, tež we wulkej 
łičbje w  cyrkwi swj. Marje w  Kra- 
kowje kaž tež we Wawelskej kate- 
drali. Młodźina je aktiwna w  cyrk- 
w i — w  katolskej a tež w  ewangel- 
skej. W  Goieszowje to nazhonichmy. 
Na gitarach hrajo spĕwachu tam w je- 
sele swoje pobožne šlagry.

M i je so polska młodźina łubiła.
P. W.

Hnĕžko
Lisćo je zwotpadało, a nadobo so 

dohladam prozdneho hnĕzda. Wĕzo 
je prozdne, přetož ptačata su dawno 
do dalokeho, słončnišeho juha wupu- 
ćowałe.

Husto sym nimo tutoho schowane- 
ho ptačeho domčka chodźił. Tajke 
hnĕzdźičko z małymi jejkami, kajki 
je to lubozny napohlad abo hišće 
rjeńši, hdyž ptačkec maćerka swoje

dźĕćatka picuje. Tež jich wuj so wo 
molčke pipački stara. Hnujacy wo- 
braz starosćiweju staršeju! Tole wšo 
bĕch skomdźił, dokelž so w  hustej 
kerčinje njebĕch tutoho ćicheho zbo- 
ža dohiadał. Nĕtk pak je domčk wo- 
pušćeny, a ja možu před prozdnym 
hnĕzdom jenož sonić w  syrej nazy- 
mje, što je so tu w  ćopłym lĕću wšo 
stawało. Derje tak! Kak bychu so 
njje ptačata bojałe, hdyž bych tam 
wćipny do hnĕzda hladał a samo ze 
swojimi wulkimi pazorami do njeho 
přimać chcył. Nĕtk so mje nichton 
njeboji, a ja možu sej hnĕzdačko 
z dobrej chwilu wobhladać. Wušik- 
nje je natwarjene. Mudrje su ptački 
wĕdźałe hałužki zwužiwać, zo j'e 
jich domčk derje załoženy a njetrje- 
ba so žanoho wichora bojeć.

Snano so tak nĕkotrehož ćicheho 
zboža w  swojej biiskosći njedohla- 
damy, dokelž nas to wulke a błyšća- 
te a harowace bole puta. Tajcy „wul- 
cy“ ludźo chcedźa być wobdźiwani. 
Hdyž druzy jim  jich zbožo z bolosće- 
mi wutroby zawidźa, je jich spoko- 
jenje ćim wjetše.

Ćiche zbožo nochce zawisć wubu- 
dźić. Njech su druzy runje tak zbo- 
žowni.

Tajkim  ćichim domčkam zboža 
hrozy najwjetši strach, hdyž „lubi 
přećeljo“ z njelepymi porstami, 
z njedobrymi słowami, z jĕdojtymi 
myslemi so do nich zadobywaja.

Možno, zo hakle ćĕlne prĕdowanje 
wotkryje schowane hnĕzdačko zboža. 
Zbožowny tajki prĕdar! W.

Słowo njeboh nana
Ja bĕch po nanje žiwnosć přewzal. 

M y bĕchmy doma hromadka dźĕći. 
Nan bĕ statok hakle kupił, a hdyž bĕ 
Boži woheń wudyrił a wšo spalił, dyr- 
bješe nan znowa twarić.

To možeće sebi předstajić, zo bĕ 
nuza pola nas wulka. Chlĕba smy pře- 
co dosć mĕli. Nań dowjeze k pjeka- 
rjej dwaceći centnarjow rožki. To 
nam za chlĕb na cyłe lĕto dosahaše,

Hdyž bĕch ja  — to bĕ před wjace 
hač 50 lĕtami — nĕtko hospodar, 
chcych po trochu nowišich zasadach



dźĕłać a kupowach hnojiwa. Hdyž 
tam zaso raz tajku prawu hromadu 
ležo mĕjach, so nana woprašach:

„Hač drje budźe to pomhać?“
„Cyle wĕsće tomu, kiž ma twoje 

pjenjezy w  zaku.“

WPjadtnr
Klukš. Kožde lĕto znowa přihotu- 

jemy so ze stysknymi myslemi na 
žnjowodźakny swjedźeń. W  darach 
njewidźimy jenož pjenjezy, ale zdo- 
bom dźĕl duchowneho žiw jenja na- 
šeje wosady.

Bohu budź česć a wosadźe dźak, zo 
je so hač do 26. septembra 1973 na- 
wdało 5 945,99 hr. Zawĕsće maja dru- 
he wosady hišće wjace, ale za nas je 
to nimomĕry dobry wopor. M y wu- 
dawamy listy na wosadnych z wobal- 
kami. Wobalki z pjenježnym wopo- 
rom přinjesu wosadni sami wot so 
wroćo. Nic wšak wšitcy, to dyrbju 
prawdosće dla wuznać. 575 listow wu- 
dachmy a dostachmy 326 wobalkow 
z darami wroćo — to je 56 %. Nĕko- 
tryžkuli dar wĕsće hišće dońdźe.

Tu přehlad, kelko procentow je wo- 
balku wroćo dało a kelko pjenjez je 
z koždeje wsy došło: 

z Połpic 59 %  426,—  hr
ze Zdźarow 59 % 158,—  hr
ze Załhowa 58 %  330,— hr
z Jatřobja 8 3 % 620,—  hr
z Now. Zdźarow 44 % 26,—■ hr

z Komorowa 
ze Zdźĕrje 
z Čĕlchowa 
z Kobjelnja 
z Kupoje 
z Lĕskeje 
z Lichanja 
z Noweje Wsy 
z Wotpočinka 
z Klukša

60 %  290,—  hr
64 %  787,—  hr
40 %  282,—  hr
65 %  320,—  hr
75 %  260,— hr
40% 120,— hr
38 %  240,—  hr
27% 140,— hr
55 %  75,—  hr
54 %  1270,—  hr

kolekta w  Klukšu 331,28 hr
kolekta w  Połpicy 33,11 hr
W  zańdźenym lĕće pisach, kak rje- 

nje bĕ so tehdom Boži dom wupyšił. 
Tež lĕtsa bĕ to tak. Nimale z koždeje 
wsy přinjesechu kwĕtki, girlandy a 
wĕncy do Klukšanskeho Božeho do- 
mu a do kapałki w  Połpicy.

W  Klukšu powitachmy na swje- 
dźenskich kemšach dźĕći, kotrež lĕtsa 
do nabožiny zastupja. Nimo toho kon- 
firmĕrowachmy tři holcy z młodeje 
wosady.

Na kemšach bĕ 350 do 400 wosad- 
nych, byrnjež njebĕchmy bus za kem- 
šerjow dostali.

Za nas bĕ to wulki a wozbožacy 
dźeń, za kotryž so Bohu z cyłeje wu- 
troby dźakujemy.

List Jana Kiliana z Ameriki
N a  p ře d p o s le d n im  k u b la n s k im  d n ju  

w  B u d y š in je  sm y so za b ĕ ra li z w u p u -  
ćo w a n jo m  S e rb o w  w  lĕ će  1854 do  
Texa sa  w  A m e r ic e  p od  n a w je d n i-  
s tw om  fa ra r ja  Jana K ilia n a . N ĕ tk o  
sm y  w  B u k eča n sk e j w ĕ ž in e j k u li, k o -  
tru ź  sm y p ř i  w o b n o w je n ju  d e le  w za - 
l i  — m y  sm y w o  ty m  w  p o s le d n im  
č is le  P . B. rozprawili —, „S erb sk e  N o -  
w in y “ z lĕ ta  1869 n a m a k a li. T e h d o m  
bĕ ku la , hw ĕzda  a w je d ro w a  c h o rh o j 
k tře ć e m u  ra z e j deleka . A  w  ta m n i-  
š im  w u d a w k u  bĕ w o z je w je n y  lis t K i -  
lia n a  d n ja  15. ju n i ja  1868 na zna teh o

Jana A rn o š ta  S m o le r ja . teh d o m n iš e -  
ho red a k to ra  a w u d a w a rja  S e rb s k ich  
N o w in . T a m  p ro s y  w o n  w o  serbske  
k n ih i, d ok e lž  je h o  w osad n i w  S e r -  
b in je  ja ra  za n im i žedźa. W o b š ĕ rn je  
fin a n c o w a n je  w opisa . P o s le d n i raz  
bĕše c y rk e j tu te  k n ih i k u p ila  a na  
p o s ta je n y m  d n ju  b ĕch u  je  k lĕpšem u  
cy rk w in e je  p o k ła d n je  na p řesa d źo - 
w a n je  p řed a li. W osada m ĕ ješe  p ř i  
ty m  sto  d o la ro w  d obytka . M y  z h o n i-  
m y, zo w o n i w  S e rb in je  žan oh o k n i-  
h iw ja z a rja  n im a ja . P o  s lo w je  ta m  
rĕ k a : „ K n ih iw ja z a r  by p o la  nas d e r je  
ž iw y  być m o h l, hdy by tež  g a la n te - 
ris ta  by ł a w še lke  ty zk i, h ra jk i a 
k la n k i z pa p y  w udźĕłać w ĕdźa ł.“ — 
D a le  p rosy  w o  w ob s ta ra n je  sp ĕw a r- 
sk ich  s ta ry ch  čĕsk ich  a m o ra w s k ich  
b ra trow , d ok e lž  seb i m y s li, zo r ja n y  
hłos ju tr o w n e ju  k ĕ rlu šo w  w o tta m  
pochadźa. W o n o  so jed n a  w o  čis ło  108 
(w  s ta ry ch  sp ĕw a rs k ich ) „W je s e lm y  
so w š itcy  w ĕ rn i“  a 115 „C h w a lb a  
budź B o h u  w ĕ čn e m u “ . — W d n  m je -  
n u je  tež  s w o je  d ź ĕ ć i: N a js ta rš i je  
G e rh a rd  A w g u s t, 17 lĕ t stary, k iź  s tu - 
d u je  na w u če rs k im  s e m in a rje , p o to m  
sćĕhu ja  T h e re z ia  M a rta , 12 lĕ t stara, 
B ern a rd  R o b e r t  (11 lĕ t ), H e rm a n n  
T h e o d o r  (9  lĕ t )  a H u ld a  D o ro th e a  
(7 lĕ t ). — Z a jim a w e  je  tež  w osob inske  
p ř is p o m n je n je  na koncu . W o n  pisa  
w o ty m , zo  w o n  p ře ra d y  a p ře w je le  
ze S e rb a m i w  s ta re j d o m iz n je  n je -  
lis tu je . „W y  w ĕsće, lu b y  k n ježe , zo  
m i zw op rĕd k a , ja k o  bĕch  ze S e rb o w  
w u ća h n y ł,-ru n je  ja ra  d o b r i n jebĕšće , 
toh od la , zo by ch  w u ća h n y ł.“ S m o le r  
te h d o m  na to  w o tm o łw i: „P ozd ź išo  
je  so ta jk a  n je d o b ro s ć  sk o ro  cy le  
zhu b iła , hdyž bĕ w id źeć, zo  sće W y , 
h a č ru n je ž  bĕšće ze S e rb o w  w u ća h - 
n y li, to la  z ty m i, k iž  z W a m i dźĕchu , 
sw ĕ rn i S e rb ja  w  o s t a ł  i.“  A  m y  
sm y na m je n o w a n y m  k u b ła n sk im  
d n ju  z p řed n ošk a  kn jeza  dr. F a sk i a 
ze zy nk op a sk ow  słyšeli, zo so h išće  
dźensa ta m  n je je  serbske w ĕ d o m je  a 
serbska rĕ č  cy łe  zhu b iła , zn a jm jeń ša  
n ic  p ř i  s ta rše j g e n e ra c iji.  La .

Klukš. Njedźelu, 23. septembra 
1973, smoj w  Lĕskej byłoj na Złot.ym 
kwasu pola Korle Heinricha Bartscha 
a jeho mandźelskeje Friedy K lary 
rodź. Sramic. To bĕ rjane popołdnjo 
w  kruhu tuteje swojby. Božu hnadu 
za dalše zhromadne žiw jenje jimaj 
přejachmoj.

Naše pohrjeby
D r a s t a .  Starša generacija mjez 

nami so horši, zo ludźo na pohrjeby 
husto chodźa w  pisanej drasće. „Čorna 
drasta so słuša, a žana druha!“ — to 
je jich mĕnjenje. Přewodźenje z čor- 
no zdrasćenymi přewodźerjemi, to je 
zawĕrnje dostojny a swjatočny napo- 
hlad. Naše swjatočnosće při rowach 
dyrbjałe mĕć nadobny raz. To smy 
zemrĕtym dołžni, a to sej žada lubosć 
k žarowacym. »

Mnozy pak nimaju žaneje čorneje 
drasty wjace. Što nĕtk? Drasta je 
zwonkowna naležnosć, kotruž njesmĕ- 
my zawĕrnje zanjechać, kotruž pak 
tež njemožemy sej surowje wunuzo- 
wajc.

Na koždy pak pak dyrbjeli swoju 
najlĕpšu drastu so na pohrjeb woblec, 
kotraž je po možnosći chutnej swja- 
točnosći přimĕrjena.

Z a d ź e r ž e n j e .  Njezabudź spĕ-

warske! Kajka je to chuduška wĕc, 
hdyž přewodźerjo sobu njespĕwaja.

Při row je so rozžohnujemy ze ze- 
mrĕtym, zo jemu mjetamy kwĕtki 
abo pjeršć na kašć — t ř i r a z y , 
mjenujcy:

w  mjenje Boha'Wotca 
a Syna
a swjateho Ducha.

Tołe třikroćne mjetanje je zdobom 
ćiche wuznaće našeje wĕry do troj- 
jeničkeho Boha, wuznaće našeje na- 
džije wĕčneho žiwjenja.

Na pohrjebach so zetkamy z luby- 
mi znatymi. Tuž mamy sej w jełe po- 
wĕdać, tež w jele smĕšneho, ałe tola 
nic, doniž za kašćom kročimy abo při 
row je stejimy. Wočakajmy ze swojej 
wjesołej bjesadu. Ze swojim ćichim a 
přistojnym zadźerženjom připozna- 
waš zrudobu zawostajenych. Woni su 
ći za to dźakowni.

W paslach -  Nĕmsko-Serbske 
ludowe dźiwadło

Prĕnja premjera tuteje hrajneje 
doby bĕ kriminałka „W  pasłach" 
z pjera jendźełskeje spisowaćełki 
Agathy Christie. Wona ma dobre mje- 
no wosebje na połu kriminałneje łite- 
ratury. Jeje romany a hry su połne 
napjatosće a sensacijow. Tak njeby 
sebi w  našej dramjĕ nichto myslił, 
zo je knjez Trotter, kiž jako sergeant 
wustupuje, woprawdźe pytany mor- 
dar. A le wono so njejedna při wšĕm 
jenož wo sensacionałny kriminalny 
wobsah, ale hra ma swoje socialne 
aspekty a je wobskoržba přećiwo to- 
waršnostnemu porjadej, w  kotrymž 
je možno, dać dźĕćom zanjerodźić, haj 
jedne samo k smjerći čwĕlować. 
A  skončnje je  mordarstwo protest 
přećiwo tomu — wĕzo na wopačne, 
njewodajomne wašnje. —

Předstajenje bĕše dobre. A łe dokelž 
sebi tajka hra teź wot přihładowarja 
wysoku koncentraciju žada, bych hra- 
jerjam  radźił, zo njebychu přespĕšnje 
rĕčełi. Ja so boju, zo njejsu wšitcy 
starši přitomni a tež młodši, kiž serb- 
sku rĕč hakłe wuknu, wšo dorozumili. 
To wosebje płaćeše za horjeka mje- 
nowaneho sergeanta, hdyž pjihłado- 
warjam chribjet přiwobroći, štož so 
při wusłyšowanju wšelakich woso- 
bow druhdy sta. Tak možeš lochko wo 
wĕste pointy přińć, a hnydom nasta- 
waju wĕste njejasnosće. Hewak pak 
bĕše hra na žiwe a přeswĕdčiwe waš- 
nje předstajena a je hodna, zo byšće 
sebi ju wobhladali, dokelž wšelake 
wuči, štož je tež za křesćanow wažne.

La.
D r j e ž d ź a n y. 2. adwenta, 9.12. 

1973, w  14.30 hodź. chcemy w  Drjež- 
dźanach (Dresden-Leubnitz) spomi- 
nać na jubilej 125 Iĕt serbskich Bo- 
žich słužbow w sakskej stolicy. Prĕ- 
dować budźe Serbski superintendent. 
Stož ma serbskich přiwuznych abo 
znatych w  Drježdźanach, njech jich 
přeprosy na tele swjedźenske kemše.

Pomhaj B6h, časopis ewangelsldch Ser- 
bow. — Wuchadźa jćnkrćć za mĕsac z li- 
cencu 6o. 417 Nowlnarskeho zarjada pola 
předsydy Mlnisterskeje rady NDR. -  Rja- 
duje Konwent serbskich ewangelsldch du- 
chawnych. — Hlowny zamolwity redaktor: 
superintendent Gerhard W i r t h - Njeswa- 
čidlski. — Ludowe nakładnistwo Domo- 
wina, Budyšin. — CiSĆ: Nowa Doba, ćišćer- 
nja Domowiny w  Budyšinje (III-4-9-2103)


